
Umi
Nchocha a lebara anya n’adimike ajo akparamagwa umuakwukwo Mahadum Najjiria,
Nsuka nke Steti Enugwu nwere n’omumu asusy Igbo. Ajuju nchocha ato ka eguzobere
maka ory nchocha a. Udi nchocha a bu sovee nkowa. Ebe a no mee nchocha kpomkwem
bu na Mahadum Naijjiria, Nsuka na Steti Enugwu. Ndi e ji mee nchocha bu
umuakwukwo no afo nke mby na nke abuo bu ndi na-eme omumu izuzugbe GSP 207
na GSP 208 di puku asaa, nari asato na iri ise na asaa (7,857). E ji usoro pasenteji horo
umuakwukwo di puku abuo, nari ato na iri ise na asaa (2,357) bu pasenti iri ato onuogu
umuakwukwo. Udi ngwa nchocha e jiri mee nchocha bu ajuju njumaaza di iri abuo na
otu (21) n’onupgu nke isiokwu ya bu Adimike Ajo Akparamagwa Umuakwukwo
Mahadum Naijiria, Nsuka nwere N'omumu Asusu Igbo (AAAUMNNNAI). E ji
usoro miin na ndipu n’izugbe wee hazie nchocha a. Nchoputa gosiri na ajo
akparamagwa umuakwukwo nwere mmetuta di ike n’omumuy asusu Igbo na Mahadum
Naijiria, Nsuka. Umuakwukwo anaghi enwe ezigbo mmasi n’omymu asusu Igbo n’ihi
na ha na-eche na o nweghi uru obula omumu asusu Igbo ga-abara ha na ndu ha
n’odinihu. Nchoputa gosikwara na umuakwukwo na-eme ihere ibia omumu asusu Igbo
ihi na echiche ha by na o nweghi uru di na ya. Otutu umuakwukwo gosiputara na ha
anaghi aghota ihe a na-akuzi n’oge omumu asusy Igbo, nke a bu n’ihi na ha enweghi
mmasi imuta ihe obula a na-akuzi na ya. Umuakwukwo anaghi azuta akwukwo e dere
n’asusu Igbo, nke a bu akparamagwa umuakwukwo mutara n’aka ndi nne na nna ha
mere ka ha nwee akpomasi n’ebe asusu Igbo no. Aro ndi nchocha gbadoro ukwu na ka
ndi isi n'uloakwukwo Mahadum na ndi nhazi ihe omumu di n’aka kewaputa oge maka
omumuy asusu dika ihe omumu izuzugbe (General Studies) na Mahadum Naijiria,
Nsuka. A na-atukwa aro ka ndi nne na nna na-asury ymu ha asusu Igbo n’ulo bu nke
ga-eme ka ha nwee mmasi n’isy na n'imy asusu Igbo n’uloakwukwo Mahadum
okachasi na Mahadum Najjiria, Nsuka; ka Goomenti Mahadum Naijjiria, Nsuka
maputa otu ubochi n’afo agumakwukwo obula iji na-akowara ma na-akuzikwara
umuakwukwo mkpa o di iga na imu ithe omumu izuzugbe okachasi n’asusu Igbo
tinyere na ndj isi ulpakwukwo kwesiri iguzobe ihe nrite puru iche maka nwaakwuykwo

kacha mee nke oma n’asusy I1gbo kwa afo obula nakwazi inye ya ory nkuzi ozugbo o
guchara akwukwo.

Okpurukpu Okwu: Ajo Akparamagwa, Mahadum, Umuakwukwo, Omumu Izuzugbe,
Omumu Asusu Igbo

Mkpolite

Asusu bu uzo e si egosiputa echiche magbu ebumnobi mmadu site n’ederede maobu
n’ekwurekwu. Q na-enye aka ihu na mmadu nwetara amamihe. Q bu mkpunye e ji aba n'ime
obi mmadu iji ghota ebumnuche ya. Sapir (2021) kwowara asusu dika uzg mmadu si eziputa
echiche ha, mmekorita mmadu na ibe ya tinyere nkwenye ha sitere akara na uda a nabatara.
N’aka nke ha, Ugwuoke, Eze na Akaeze (2021) kwadoro na asusu bu uzo mmadu na ibe ya si
ezikorita ozi ma buru ihe eji ama mba.

N’ime asusu niile e nwere na Naijiria, naani asusu ato kacha puta ihe. Ha bu asusu Awusa,
asusu Igbo tinyere asusu Yoruba. Asusu Igbo so n’asusu atg atumatu maka agumakwukwo
nke Goomenti Naijiria (2015) kwadoro na a ga na-amu n'uloakwukwo. Asusu Igbo bu asusu
ndi Igbo na-asu ndi e nwere na Naijiria na steeti ise nke gunyere: Abia, Anambara, Ebonyi,
Enugwu na Imo. E nwekwara mpaghara steeti Delta na Rivasi ebe a na-asu asusu Igbo. Asusu
Igbo bu asusu epum n’ebe umuaka Igbo ndi nne na nna ha na-asuru asusu Igbo. N’ihi uru
asusu epum bara n’ikwalite ogo mmuta nwata mgbe o na-etolite etolite, e mere asusu Igbo
dika ihe omumu n'uloakwukwo (NPE, 2015). N’ otutu ulpakwukwo di n’ala Igbo a na-akuziri
umuakwukwo asusu Igbo ma n’ogo praimari nakwa ogo sekondiri. Nkowa a gosiri na asusu
di mkpa n’ebe mmadu na ibe ya no maka na ¢ bu ya n’agbazi akparamagwa umuaka n’obodo.

Asusu Igbo sin’otu asysu ‘kwa’. ‘Kwa sin’ezinaulg asusu Niger-Congo. Asusu ndi 0zg sokwa
n'otu asusu a bu Yoruba, Edo, Igala, Idoma, were diri gawa n’ihi na bucha asusu udaolu. Eze
na Umo (2021) kowara na asusu udaolu na-eji ogoolu eziputa ndiiche di n’etiti mofim abuo
maobu karia, nkebiokwu abuo maobu karia bu ndi yitere onwe ha site n'udaume maobu
myiriudaume digasi na ha. Ihe nkowa di n’elu na-akowa bu na asusy udaolu putara iji udaolu
agbanwe nghota mkpuruokwu ndi nwere otu nsupe. N’aka nke 9z, asusu udaolu na-adi mfe
n’isupe. Dika Ezema na Aboh (2020) si kowaa asusu Igbo so n’asusu nsupe ya mkpuruokwu
ya na-adi mfe n’ihi na, ¢ bu otu e si akpoputa mkpuruokwu bu ka e si ede ya (ya by, nsupe).

Dika otuty asusu ndi 90zo di na mba Afrika, asusu Igbo nwere otutu olundi bu nke e ji otografi
na udaasusu eziputa ndiiche ha ma na-eziputa otu echiche. N’agbanyeghi na e nwere otutu
olundi n’asusu Igbo, e nwere asusu izugbe akporo Igbo Izugbe bu nke a nabatara iji kuzie ihe
omumu n’'uloakwukwo n’ogo di iche iche, zie 0zi n"ulo mgbasa ozi nakwa n’ulooru goomenti
(Ezema, Chineke na Ude, 2021). N'iga n’'ihu, Nwozuzu (2015) kowara Igbo Izugbe dika asusu
Igbo nke onye Igbo obula na-aghota. Nke a bu ezie n’ihi n’agbanyeghi mpaghara ala Igbo
obula nwaafg Igbo si, 0 na-anu ma na-aghotakwa Igbo Izugbe. Na nkowa nke ha, Anigbo na
Okoli (2016) kowazikwara na Igbo Izugbe bu asusu Igbo nke e ji ede ihe n’ihi na ¢ na-agbaso
usoro odide Maazi Onwuy, S. E. na ndi komitii ya weputara n’afo 1961, bukwanu nke ndi Igbo
niile nabatara ruo taa.

Asusu Igbo di nnukwu mkpa n’ebe ndi Igbo ng. A na-ahu asusu Igbo ka ngwaoru na-enyere
mmadu aka ikwu okwu, ikowa mmetuta ya, ikwu ebe o si, nkwalite na nwulite agamnihu,

mmekorita na idi n’otu. N’iga n’ihu jhu na asusu Igbo na-eto, e guzobere otu Ikwalite Asusu
na Omenala Igbo (SPILC) ndi otu ebumnobi ha dika Nwadike (2008) si kwuo bu igba mbo hu
na asusu Igbo ga-abu otu asusu e ji azu ahia ma na-ezikorita ozi nye ogo obula na goomenti.
N’agbanyeghi mbo niile ndi okammuta ndi a gbara, e nwere ike iju ajyju si, gini mere ndi Igbo
ejighi asusu Igbo kporo ihe. Qtutu ajo akparamagwa ndi a putara ihe n"uloakwukwo praimari,
sekondiri, koleji na mahadum bu ndi nwere ike ikpata n’asusu Igbo anaghi aga n’ihu ka aturu
anya ya.

N’ikwado nke a, Udensi (2009) kwuru na-enweghi mmasi n’ebe ndi na-asu asusu nog, ndi na
etozughi oke n’ebe ihe gbasara otografii na akwukwo ogugu nke e dere n’asusu ha ng, socha
n'ufodu ihe ndi kpatara na ndi Igbo ejighi asusu ha kporo ihe. Agwa na nsirihu ha n’ebe asusu
ha no jogburu onwe ya. Akparamagwa ha n’asusu Igbo sitere na nkwenye na ka siri ahuta
asusu Igbo bu nke ha na-egosi na ¢ naghi ebuli mmadu elu n’ogo na n’okwa. Mgbe nwatakiri
na-etolite, nne, nna, umunne, ndi na agbataobi na-enwe mmetuta na nkwenye na echiche ya.
Mmetuyta ndi a nwere buru na nnabata asusu ¢ ga-enweta na ndu.

Di ka Ebubechineke (2020) kowara na nkuzi asusy bu uzo e si enweta ezi akparamagwa nke
a tury anya na nka omumu ga-enye mmadu. Akparamagwa obodo nye asusu dika ezigbo
maobu ajo agwa a na-akpaso otu maobu otuty asusu nke metutara aka na ka e si ejikwa,
akwanyere ya ugwu, aghota magbu ka esi e ji ya eme ihe. Agwa ndi a nwere ike ibu ezigbo
maobu ajo akparamagwa nke na-emetuta echiche na nsirihu ya gbasara asusu a na-asu na
gburugburu nwata.

Oge nwata bidoro akwukwo, akparamagwa ya nye asusu ya na-eziputa onwe ya. Q bughi
naani ezinaulo na-enye nwata metuta a, ulpakwukwo sokwazi. Otutu uloakwukwo na-
amachibido umuaka isu asusu Igbo n"ulgpakwukwo na gburugburu ya (Eze, 2022). Otutu
agwa a na-ahuta umuaka na-akpa bu nke ha mutara n’aka ndi nne na nna n’ezinaulg, ndi
nkuzi n'ulgakwyukwo na mmekorita ndi enyi na agbataobi ha. Mmadu na-amuta
akparamagwa dabara adaba na ndu nke onwe ya, ya bu ka o si ahu onwe ya na ndi 0zo.

Akparamagwa na-enwe mmetuta nye umuakwukwo etu o si emetuta onodu, mmekorita
n’etiti ya na ndi 9zo, akparamagwa ya n’omumu ihe n'ulpakwukwo. Agumakwukwo dika
Kind, Jones na Baruby (2007) si rutu aka, imuta ezi akparamagwa nye agumakwukwo di oke
mkpa nye nwata akwukwo obula ime nke gma n’ihe ¢ na-agu.

Ajo akparamagwa nye asusu Igbo n"ulgpakwukwo na-esite na akpomasi nwatakiri nwere nke
sitere n'ulo na n’ezinaulg ya ebe nne na nna egbochi ya isu asusu rue n"ulpakwukwo ebe a
na-amachibido ya isu asusu Igbo. Asusu Igbo enweghi ike idi nnukwu mkpa karia ka ndi Igbo
si akwanyere ya ugwu. O bu ndi nwe asusu ma na-asu ya nwere mkpebi idebe asusu han’ogo
ha choro. O bury akparamagwa ndi Igbo nyere asusu ha ka ¢ ga-enwe.

Otu uzo e si akuziri mmadu akwukwo maobu aka oru bu asusu. Asusu Bekee bu asusu e ji
akuzi akwukwo, asusu goomenti, asusu azumahia nzirita ozi buzi nke ndi Igbo na-enwezi
nnukwu mmasi n’isu nakwa imu ya. Ndi Igbo hapuziri iji asusu ha kporo ihe malite na
praimari ruo na mahadum n’ihi na asuysu e ji aru oru magbu akuzi akuzi ihe n"ulpakwukwo
bu asusu Bekee. Maka nke a, mmasi ha n’ebe asusu Igbo no ji nwayoo na-anyu ka oku.

Mmadu inwe mmasi n’ihe ¢ na-eme na-esite n’udi onodu onye ahu hutara onwe ya. Nwigwe
na Ekwenze (2017) kowara na mmadu na-enwe mmasi n’ihe, n'ihi ihe ¢ ga-erite di ka uru
n’ihe ahu o nwere mmasi na ya. Mmasi bu agwa mmadu na-akpa iji gosi ka ihe si di ya mkpa
maobu ka o sighi di ya mkpa, nke hibere isi n"aka onye no n’onodu ime mkpebi. Ndi mmadu
na-aka enwe mmasi n’ihe ha na-anu kwa mgbe kwa mgbe karia nke ha na-anuchara anuchara,
tumadi asusu Igbo.

Ajo akparamagwa umuakwukwo nye omumu asusu Igbo bu otu nnukwu ihe na-enye otutu
umuakwukwo ng na Mahadum Naijiria, Nsuka nsogbu. O bughi nani na Mahadum Naijiria,
Nsuka kama o bukwazi na mahadum ndi 0z¢o di n‘owuwa anyanwu Naijjiria. Ajo
akparamagwa umuakwukwo ndi a na-adoghachi nkuzi na omumu asusu Igbo azu.

N’ihi ajo onodu a ka nchocha a ga-eleba anya n’ichoputa ajo akparamagwa umuakwukwo
nye omumu asusu Igbo ihe na-ebute ya na ka a ga-esi kwalite ya na Mahadum Naijiria, Nsuka.
O bu nke a ka ndi nchocha ji chgo ileba anya na adimike ajo akparamagwa umuakwukwo
Mahadum Naijiria, Nsuka nke Steti Enugwu nwere n’omumu asusu Igbo.

Nsogbu Nchocha

Dika ndi nchocha na-akuzi ihe omumu izuzugbe (General Studies) na mahadum Naijiria
otutu afg, nke a na-akuzi ma na-amu asusu Igbo na ngalaba nke Humanities, ha choputara
ajo akparamagwa umuakwukwo n’ebe nkuzi na omumu asusu di. Oge na ubochi a na-akuzi
maobu na-amu maka Philosophy, Logic na Human Existence, ulg ezumezu ebe a na-ano akuzi
ma na-amu ihe na-eju n’onu. Otutu umuakwukwo na-angrokwa n’ezi, mana oge na ubochi
ndi a na-akyzi ma na-amu maka asusu Igbo, umuakwukwo no n’otu ulo ezumezu ahu a na-
ano anaghi eru otu n'ime uzo ang n’ime ymuakwukwo niile kwesiri ibia omumu ahu.

Umuakwukwo anaghi egosi mmasi na ezi akparamagwa n’oge a na-enwe ihe omumu n’asusu
Igbo. Ndi nchocha na-eche na mwepu ewepuru omumu asusu Igbo ka ¢ gharazi ibu iwu na a
ga na-amu n'uloakwukwo sekondiri so kpalite ajo akparamagwa umuakwukwo na-enye
omumu asusu Igbo n'ulpakwukwo mahadum. Abia n’ogo digiri nke mbyu na Mahadum
Naijiria, Nsuka, e mere ka ufodu umuakwukwo na-agu n’afo nke mbu nakwa afo nke abuo
na-eme GSP 207 (Philosophy, Logic and Human Existence with Selected Topics in/on Igbo
Language) na GSP 208 (Nigerian Peoples and Culture with Selected Topics on Igbo Culture)
bu nke omumu asusu Igbo ng n'ime ya mana imirikiti umuakwukwo e jighi ya kporo ihe
obula. Otutu anaghi abia klasi n’oge omumu asusu Igbo ma ufodu ndi biara anaghi ege nti
kama ha na-eji oge ahu api ekwenti ha magbu eme ihe ndi 0z¢ masiri ha oge omumu na-aga
n’ihu.

O bu onodu a ka ndi nchocha huchara were nwee mkpali n’ime nchocha n’isiokwu a bu
adimike ajo akparamagwa umuakwukwo Mahadum Naijiria, Nsuka nke Steti Enugwu nwere
n’omumu asusu Igbo.

Mbunuche Nchocha

Mbunuche nchocha bu adimike ajo akparamagwa umuakwukwo Mahadum Naijiria, Nsuka
nke Steti Enugwu nwere n’omumu asusu Igbo. Nchocha a ga-elebazi anya kpomkwem n’ihe
ndi a:

a. Ichoputa ka ajo akparamagwa umuakwukwo si di ike n"'omumu asusu Igbo na
Mahadum Naijiria, Nsuka.

b. Inyocha ka ihe ndi na-ebute ajo akparamagwa umuakwukwo si di ike n"omumu
asusu Igbo na Mahadum Naijiria, Nsuka.

c. lleba anya ka ajo akparamagwa umuakwukwo si di ike n’'omumu asusu Igbo na
Mahadum Naijiria, Nsuka.

Ajuju Nchocha

Ajuju nchocha ndi a ka e weputara maka nchocha.

a. Kedu ka akparamagwa 9joo umuakwukwo si di ike n"omumu asusu Igbo na
Mahadum Naijiria, Nsuka?

b. Kedu ka ihe ndi na-ebute ajo akparamagwa umuakwukwo si di ike n’omumu
asusu Igbo na Mahadum Naijiria, Nsuka?

c. Kedu ka ajo akparamagwa umuakwukwo si di ike n’omumu asusu Igbo na
Mahadum Naijiria, Nsuka?

Usoro Nchocha

Udi nchocha a bu sovee nkowa. Sovee nkowa di ka Nworgu (2015) kowara bu uzo e si enweta
ngwa nchocha gbasara ufodu onuogugu nke ga-abu nnochite anya mmadu niile okachasi
mgbe onuogugu buru ibu. Q gakwara n’ihu kowaa na udi nchocha a na-enye aka iji mee
nkowa gbasara ndinisiokwu di iche iche nke oma.

Udi nchocha a bu nchocha sgvee nkowa di mkpa ma kwesi ekwesi maka nchocha a n’ihi na
nchocha a na-eleba anya na adimike ajo akparamagwa umuakwukwo Mahadum Naijiria,
Nsuka nke Steti Enugwu nwere n‘omumu asusu Igbo. Ebe nchocha a bu na Mahadum
Naijiria, Nsuka nke okpuru ochichi Nsuka, Steti Enugwu, Owuwa Anyanwu Naijiria. A mara
okpuru ochichi Nsuka na nguta akwukwo, ikoputa nri di iche iche dika ji, akpu, ose, anara,
akidi na akwukwo nri.

Ndi e jiri mee nchocha bu umuakwukwo no na afg nke mbu na afo nke abuo na-eme digiri
nke mbu na Mahadum Naijiria, Nsuka n’afo agumakwukwo 2022/2023 n’ihi na ¢ bu ha ka a
na-akuziri asusu Igbo. Onuogu ndji e ji mee nchocha di puku asaa, nari asatg na iri ise na asaa
(7,857). E ji usoro pasenteji horo umuakwukwo di puku abug, nari ato na iri ise na asaa (2,357)
bu pasenti iri ato bu ndi ga-anochite anya umuakwukwo n¢ n’afo agumakwukwo e mere
nchocha a.

Ngwa nchocha e ji weta aziza (ozi) bu njuaza. Njuaza ndi ahu bu nke ndi nchocha ji aka ha
meputa site n’ajuju nchocha. Njuaza a bu maka umu akwukwo — Adimike Ajo Akparamagwa
Umuakwukwo Mahadum Naijjiria, Nsuka nwere N’omumu Asusu Igbo (AAAUMNNNAI)
nke di iri abuo na otu n’onuggu. Njumaza a nwere nkeji A na nkeji B. Nkeji A na-egosi o0zi
gbasara umuakwukwo ebe nkeji B nwere nkeji ato nwere ajuju iri abuo na otu.

E ji akara ngosi ano wee zaa njuaza ahu. Ha bu Ekwesiri m Ike (EI - akara ang), Ekwere m (E
- akara atg), Ajuru m (A - akara abug) na Ajusiri m Ike (AI - otu akara).

ADIMIKE AJQ AKPARAMAGWA UMUAKWUKWOQ MAHADUM NATJIRIA, NSUKA NKE STETI... 177



Sapientia Global Journal of Arts, Humanities and Development Studies (SGOJAHDS), Vol.7 No.4 December, 2024; p.g. 173 — 182; ISSN:
2695-2319 (Print); ISSN: 2695-2327 (Online)

Data e nwetara bu nke a e nyochara, tulee ma gosikwa na tebulu nke sitere n’ajuju nchocha.
E ji usoro miin na nzipu n’izugbe (SD) wee hazie ihe a choputara. Ndina ajuju nwere akara
miin bidoro na 2.50 gbagowe ka a ga-ekwenye mana nke pekariri 2.50 bu nke agaghi ekwenye.

Nchoputa

Ajuju Nchocha nke Mbu: Kedu ka akparamagwa 0joo umuakwukwo si di ike n"omumu
asusu Igbo na Mahadum Naijiria, Nsuka?

Tebul nke Mbu: Osisa Miin na Ndipu N’izugbe ka Akparamagwa Qjoo Umuakwukwo si
di Ike N'omumu Asusu Igbo na Mahadum Naijiria, Nsuka

N/I AJUJU MIIN SD NKOWA

1. Anaghi m abia omumu mgbe a na-akuzi asusyu 3.34 0.71 Ekwenyere
Igbo ka etu m si abia ihe omumu ndi 9zo

2. Naani mgbe masiri m ka m na-aga omumu asusu 3.37 0.75 Ekwenyere
Igbo

3. Enweghi mmasi n"omumu asusu Igbo 3.21 0.68 Ekwenyere

4. Ihe omumu/koosu ndi 0zo na-amasi karia 3.38 0.72  Ekwenyere
omumu asusu Igbo

5. Obi m anaghi anabata omumu asusu Igbo 3.05 0.63 Ekwenyere

6 Amaghi m agu akwukwo ogugu n‘omumu 2.90 0.61 Ekwenyere
asusu Igbo

Nchikota 3.21 0.52 Ekwenyere

Tebul nke mbu gosiri osisa miin na ndipu n’izugbe ka akparamagwa 9joo umuakwukwo si di
ike n’omumu asusu Igbo na Mahadum Naijiria, Nsuka. Site na tebul, ndi zara ajuju kwenyere
n‘ajuju 1, 2, 3, 4, 5, na 6 ndi nke nwere akara miin 3.34, 3.37, 3.21, 3.38, 3.05 na 2.90 n’otu n’otu
na akparamagwa 0joo umuakwukwo di ike n'omumu asusu Igbo na Mahadum Naijiria,
Nsuka. N’otu aka ahy, nchikota nke nwere akara miin 3.21 gosikwara na ndi zara ajuju
kwenyere na akparamagwa 9joo umuakwukwo di ike n’omumu asusu Igbo na Mahadum
Naijiria, Nsuka.

Ajuju Nchocha nke Abug: Kedu ka ihe ndi na-ebute ajo akparamagwa umuakwukwo si di
ike n’"omumu asusu Igbo na Mahadum Naijiria, Nsuka?

Tebul nke Abug: Osisa Miin na Ndipu N’izugbe ka ihe Na-ebute Ajo Akparamagwa
Umuakwukwo si di Ike N'omumu Asusu Igbo na Mahadum Naijiria, Nsuka

N/I AJUJU MIIN SD NKOWA

7. O nweghi uru di n'imu asusu Igbo 3.23 0.73  Ekwenyere

8. Anaghi akuzi Igbo n'ulpakwukwo mahadum 2.49 0.66 Ekwenyeghi

9. Ihere na-eme ibia omumu asusu Igbo 3.48 0.60 Ekwenyere

10. Anaghi m aghota ihe a na-akuzi n’asusu Igbo 3.69 0.52  Ekwenyere

11. Enweghi m akwukwo ogugu ga-enyere m 3.05 0.73 Ekwenyere
n’omumu asysu Igbo

12. Enweghi m mmasi izu akwukwo e dere n"asusu  3.50 0.64 Ekwenyere
Igbo

13. Asusu Igbo abughi asusu jikotara ndi Naijiria 3.42 0.69 Ekwenyere

Nchikota onu 3.27 0.38 Ekwenyere

ADIMIKE AJQ AKPARAMAGWA UMUAKWUKWOQ MAHADUM NATJIRIA, NSUKA NKE STETI... 178



Sapientia Global Journal of Arts, Humanities and Development Studies (SGOJAHDS), Vol.7 No.4 December, 2024; p.g. 173 — 182; ISSN:
2695-2319 (Print); ISSN: 2695-2327 (Online)

Tebul nke abuo gosiri ¢sisa miin na ndipu n’izugbe ka ihe ndi na-ebute ajo akparamagwa
umuakwukwo si di ike n"omumu asusu Igbo na Mahadum Naijiria, Nsuka. Site na tebul, ndi
zara ajuju kwenyere n’ajuju 7, 9, 10, 11, 12 na 13 ndi nke nwere akara miin 3.23, 3.48, 3.69, 3.05,
3.50 na 3.42 n’otu n’otu ka ihe ndi na-ebute ka ajo akparamagwa umuakwukwo si di ike
n’omumu asusu Igbo na Mahadum Naijiria, Nsuka.

N’aka nke 0z, ndi zara ajuju ekwenyeghi n’ajuju 8 nke nwere akara miin 2.49 na anaghi akuzi
asusu Igbo n"ulpakwukwo mahadum so n’ihe na-ebute ajo akparamagwa umuakwukwo ji di
ike n’"omumu asusu Igbo ha na Mahadum Naijiria, Nsuka.

N’otu aka ahu nchikota nke nwere akara miin 3.27 gosikwara na ndi zara ajuju kwenyere na
ihe ndi na-ebute ajo akparamagwa umuakwukwo di ike n‘omumu asusu Igbo ha na
Mahadum Naijiria, Nsuka.

Ajuju Nchocha nke Ato: Kedu ka ajo akparamagwa umuakwukwo si di ike n’omumu asusu
Igbo na Mahadum Naijiria, Nsuka?

Tebul nke Ato: Osisa Miin na Ndipu N’izugbe ka Ajo Akparamagwa Umuakwukwo si di
Ike N'omumu Asusu Igbo na Mahadum Naijiria, Nsuka

N/I AJUJU MIIN SD NKOWA

14. A gaghi enwe otutu ndi na-asu asusu Igbo 2.88 0.48 Ekwenyere
n’odinihu

15. Onuogugu ndi ntorobia na-asu asusu Igbo 2.65 0.58 Ekwenyere
ga-epe nnukwu mpe

16. I bu onye Igbo na - enye ugwunansopuru 214  0.65 Ekwenyeghi

17. Asusuy Igbo agaghi enwe nnabata di elu 251  0.62 Ekwenyere
n’odinihu

18. Mkporomasi nye omumu asysu Igbo gana- 3.33 0.69 Ekwenyere
agan’ihu

19. Ndi nkuzi Igbo ga-adi uko n’oge di n’ihu 3.39 0.68 Ekwenyere

20. Asusu Igbo anaghi ebuli mmadu n'ogo di  3.60 0.66 Ekwenyere
elu

21. Ndi ntorobia oge ugbu a agaghi n'asuru 3.52  0.69 Ekwenyere
umuaka ha asusu Igbo

Nchikota 3.00 0.38 Ekwenyere

Tebul nke ato gosiri osisa miin na ndipu n’izugbe ka ajo akparamagwa umuakwukwo si di
ike n'omumu asysu na Mahadum Naijiria, Nsuka. Site na tebul di n’elu, ndi zara ajuju
kwenyere n’ajyjul4, 15,17, 18, 19, 20 na 21 ndi nke nwere akara miin 2.88, 2.65, 2.51, 3.33, 3.39,
3.60 na 3.52 n’otu n’otu na ajo akparamagwa umuakwukwo di ike n"omumu asusu Igbo na
Mahadum Naijiria, Nsuka.

N’aka nke 9zo, ndi zara ajyju ekwenyeghi n’ajuju 16 nke nwere akara miin 2.14 na i bu onye
Igbo na-enye ugwu na nsopuru so n’ihe na-ebute ajo akparamagwa umuakwukwo ji di ike

n’omumu asysu Igbo ha na Mahadum Naijiria, Nsuka.

N’otu aka ahy kwa, nchikota nke nwere akara miin 3.00 gosikwara na ndi zara ajuju kwenyere
na ajo akparamagwa umuakwukwo di ike n‘omumu asusu Igbo na Mahadum Naijiria,
Nsuka.

Mkparitauka N’ihe a Choputara

Nchoputa nchocha gosiri na akparamagwa 0joo umuakwukwo na-akpa di ike n’omumu
asusu Igbo. Nchoputa nchocha a dabara na nchoputa Nwigwe na Ekwenze (2017) nke kowara
na mmadu na-enwe mmasi n’ihe, n’ihi ihe ¢ ga-erite di ka uru n’ihe ahu o nwere mmasi na
ya. Q bu ezie maka na a choputara na umuakwukwo anaghi enwe ezigbo mmasi n’ihe gbasara
omumu asusu Igbo nke mere na ha anaghi abia mgbe a na-amu maobu akuzi ya.
Umuakwukwo na-eche na o nweghi uru obula omumu asusu Igbo ga-abara ha na ndu ha
n’odinihu n’ihi ya ihe omumu maobu koosu ndi 9zo kacha amasi ha. N’iga n’ihu, onodu ndi
di etu a na-enweta ndoghachi aka n"omumu asusu Igbo na Mahadum Naijiria, Nsuka.

N’iga n'ihu, nchoputa gosikwara na umuakwukwo kwenyere na o nweghi uru obula ha ga-
enweta n'imu asysu Igbo tinyere na ihere na-eme ha ibia omumu asusu Igbo. Echiche Nwigwe
na Ekwenze (2017) kowara na mmadu na-enwe mmasi n'ime ihe, maka ihi ihe ¢ ga-erite di ka
uru na ya. Nchoputa Nwigwe na Ekwenze na nchoputa nke a dabara adaba nke oma maka
na umuakwukwo kwenyere na o nweghi uru obula ha ga-erite n’'omumu asusu Igbo. Otutu
umuakwukwo kwenyere na ha anaghi aghota ihe a na-akuzi nke a bu n’ihi na ha enweghi
mmasi imuta ihe obula a na-akuzi n’asusu Igbo.

Nchoputa Ezema na Obayi (2020) kwadorokwara na umu akwukwo na-emeta nke oma
n’omumu asusu ma ¢ bury na ha nwere mmasi n’asusu ahu nke ga-eme ka ha tinye uchu na
mmuo inu oku n'imu ya were nwee ike irite elele na ya. A choputakwara na nke a so were
mee na umuakwukwo anaghi azuta akwukwo e dere n’asusu Igbo bu akparamagwa
umuakwukwo mutara n’aka ndi nne na nna ha mere ka ha ghota na e nweghi ebe e ji asusu
Igbo eje.

N’otu aka ahy, nchocha choputakwaziri na akparamagwa 9joo a umuakwukwo Mahadum
na-akpaso omumu asusu Igbo ga-enwetara ntolite na nkwalite asusu Igbo nlaghachi azu n’ebe
o di ukwuu. O ga-eme na ndi ga na-asu asusu Igbo n’odinihu ga-epe nnukwu mpe. Nke a bu
n’ihi na ndi ntorobia ugbu a na-agbara imu ma isu asusu Igbo ¢so. Ilechukwu na Iheme (2018)
kwuru na enweghi mmasi umuaka Igbo n"omumu asusu Igbo bu maka na ndi nne na nna na
ndi nlekota ymuaka anaghi enye ha ohere isu na ikparita nkata n’asusu Igbo. Echiche
Ilechukwu na Theme darara na nchoputa nchocha a. Udi akporomasi asi a n’ebe omumu asusu
Igbo di ga-eme na otutu umuaka na-etolite etolite agaghi enwe mmasi igu na imu asusu Igbo
n‘uloakwukwo Mahadum n’odinihu site n’enweghi ndi nkuzi Igbo. Nke a kpatara e ji doo
aka na nti ka ndi nne na nna na-asuru umuaka ha asusu n’ulo n’ihi na ¢ bu ezinaulo ka
umuaka na-ebu uzo amuta asusu epum ha.

Mmechi

Site na nchoputa nchocha a, ndi nchocha mere ufodu mkpebi ndi a: a ga-ahuta na ajo
akparamagwa umuakwukwo nwere mmetuta di ike n’omumu asuysu Igbo na Mahadum
Naijjiria, Nsuka. Umuakwukwo anaghi enwe ezigbo mmasi n’'omumu asusu Igbo n’ihi na ha
na-eche na o nweghi uru gbula gmumu asusu Igbo ga-abara ha na ndu ha n’odinihu. Onodu
ndi di etu a na-enweta ndoghachi aka n"omumu asusu Igbo na Mahadum Naijiria, Nsuka.

Ozokwa, nchoputa gosikwara na umuakwuykwo na-eme ihere ibia omumu asusu Igbo ihi na
echiche ha bu na o nweghi uru di na ya. Qtuty umuakwukwo gosiputara na ha anaghi aghota
ihe a na-akuzi n’oge omumu asusu Igbo, nke a bu n’ihi na ha enweghi mmasi imuta ihe obula
a na-akuzi na ya. Umuakwukwo azutaghi akwukwo e dere n’asusu Igbo, nke a bu
akparamagwa umuakwukwo mutara n’aka ndi nne na nna ha mere ka ha nwee akpomasi
n’ebe asusu Igbo no.

N’otu aka ahy, nchocha choputakwaziri na akparamagwa 9joo a umuakwukwo Mahadum
na-akpaso omumu asusu Igbo ga-enwetara ntolite na nkwalite asusu Igbo nlaghachi azu n’ebe
0 di ukwuu. O ga-eme na ndi ga na-asu asusu Igbo n’odinihu ga-epe nnukwu mpe maka na
ndi ntorobia ugbu a na-agbara imu ma isu asusu Igbo 0so. Enweghi mmasi umuaka Igbo
n’omumu asusu Igbo bu maka na ndi nne na nna na ndi nlekota umuaka anaghi enye ha ohere
isu na ikparita nkata n’asusu Igbo. Udi akporomasi asi a n’ebe omumu asusu Igbo di ga-eme
na otuty umuaka na-etolite etolite agaghi enwe mmasi igu na imu asusu Igbo n"uloakwukwo
Mahadum n’odinihu site n"enweghi ndi nkuzi Igbo. Nke a kpatara ndi nchocha ji ado aka na
nti ka ndi nne na nna na-asuru umuaka ha asusu Igbo n"ulg n’ihi na ¢ by ezinaulo ka umuaka
na-ebu uzo amuta asusu epum ha bu nke ga-enye aka kwusi ajo akparamagwa umuakwukwo
na-agu na Mahadum Naijiria, Nsuka n’ebe omumu asusu Igbo di.

Ntunye Aro

Site na nchoputa nchocha a, mmechi na mputara, ndi nchocha tunyere aro ndi a:

1. Aro ndi nchocha bu ka ndi isi n"ulpakwukwo Mahadum na ndi nhazi ihe
omumu di n’aka kewaputa oge maka omumu asusu dika ihe omumu izuzugbe
(General Studies) na Mahadum Naijiria, Nsuka.

2. Ndi nchocha na-atukwa aro ka ndi nne na nna na-asuru umu ha asusu Igbo
n‘ulp bu nke ga-eme ka ha nwee mmasi n'isy na n'imu asusu Igbo
n"uloakwuykwo Mahadum ¢kachasi na Mahadum Naijiria, Nsuka.

3. Ka Goomenti Mahadum Naijjiria, Nsuka maputa otu ubochi n’afo
agumakwukwo obula iji na-akowara ma na-akuzikwara umuakwukwo mkpa o
di n’iga na n'imu ihe omumu izuzugbe okachasi n’asusu Igbo.

4. Ndi isi ulpakwukwo kwesiri iguzobe ihe nrite puru iche maka nwaakwukwo
kacha mee nke oma n’asusu Igbo kwa afo obula nakwazi inye ya oru nkuzi
ozugbo ¢ guchara akwukwo.

Nchikota Nchocha
Ndi nchocha choputara na-enweghi mmasi umuakwukwo n’isu asusu Igbo na-ebute enweghi
mmasi ha n'imu ya n'ulpakwukwo Mahadum. Ndi nkuzi, ndi nne na nna tinyere ndi niile o
metutara na nwakirj ga-amuta asusu Igbo ga-ebido mgbe ¢ di na nwata asuru asusu Igbo nke
bu asusu epum ya.

Ndi nne na nna ga-amalite na-azutara yumuy ha akwukwo ogugu e dere n’asusu Igbo dika ha
na-azytara ha ndi e dere n’asusu Bekee mgbe no n'ulpakwukwo nta. Ozokwa, ka ndi nne na
nna na ndi nlekota umuyaka na-enye ha ohere isu na ikparita nkata n’asusu Igbo mgbe obula
na ebe obula, ma n’ezinaulo ma n'ulpakwukwo. Ya mere, ¢ buru na e tinye ihe ndj a niile a
kpogasiri aha n’oru, o ga-akwusi ajo akparamagwa ma wulite mmasi umuakwukwo
Mahadum Naijiria, Nsuka na Steti Enugwu elu n’imu asusu Igbo n'uloakwukwo.

